
Татарстан Республикасы Министрлар Кабинеты КАРАР БИРӘ: 
 

Татарстан Республикасы Министрлар Кабинетының «Дәүләт хезмәтләре һәм 

муниципаль хезмәтләр күрсәтү буенча күпфункцияле үзәкләр челтәрен төзү эшләрен 

тәмамлау өчен федераль бюджеттан Татарстан Республикасы бюджетына башка 

бюджетара трансферт рәвешендә бирелә торган акчадан файдалану турында»                

2014 ел, 30 декабрь, 1064 нче карарына түбәндәге үзгәрешләрне кертергә: 

2 нче пунктның өченче абзацын түбәндәге редакциядә бәян итәргә: 

«Татарстан Республикасының Мәгълүматлаштыру һәм элемтә министрлыгын 

һәм Татарстан Республикасының Икътисад министрлыгын дәүләт хезмәтләре һәм 

муниципаль хезмәтләр күрсәтү буенча күпфункцияле үзәкләр челтәрен төзү эшләрен 

тәмамлау өчен федераль бюджеттан Татарстан Республикасы бюджетына башка 

бюджетара трансферт рәвешендә бирелә торган акча белән баш эш итүчеләр итеп.»; 

Татарстан Республикасы Министрлар Кабинетының 2014 ел, 30 декабрь,            

1064 нче карары белән расланган Дәүләт хезмәтләре һәм муниципаль хезмәтләр 

күрсәтү буенча күпфункцияле үзәкләр челтәрен төзү эшләрен тәмамлау өчен 

федераль бюджеттан Татарстан Республикасы бюджетына башка бюджетара 

трансферт рәвешендә бирелә торган акчадан файдалану тәртибендә: 

2 нче һәм 3 нче пунктларны түбәндәге редакциядә бәян итәргә: 

«2. Федераль бюджеттан Татарстан Республикасы бюджетына керә торган 

акчаны тоту Татарстан Республикасының Мәгълүматлаштыру һәм элемтә 



 

 

2 

 

министрлыгы һәм Татарстан Республикасының Икътисад министрлыгы (алга таба – 

акча белән баш эш итүчеләр) тарафыннан гамәлгә ашырыла. 

3. Татарстан Республикасының Мәгълүматлаштыру һәм элемтә министрлыгы 

компьютер җиһазларын һәм башка җиһазларны, программалар тәэминатын сатып 

алуга дәүләт заказларын урнаштыра, элемтә каналларын булдыра һәм аларның 

эшчәнлеген тәэмин итә, шулай ук Татарстан Республикасының дәүләт хезмәтләре 

һәм муниципаль хезмәтләр күрсәтү буенча күпфункцияле үзәкләрен (алга таба – 

күпфункцияле үзәкләр) мәгълүмат-коммуникация җиһазлары белән тәэмин итү 

чараларын тормышка ашыру һәм Күпфункцияле үзәкләр автоматлаштырылган 

мәгълүмати системасын эшләп бетерү буенча эшләр башкара.»; 

4 нче пункт үз көчен югалткан дип санарга; 

5 нче пунктны түбәндәге редакциядә бәян итәргә: 

«5. Татарстан Республикасының Икътисад министрлыгы үзе билгеләгән 

тәртиптә «Татарстан Республикасының дәүләт хезмәтләре һәм муниципаль 

хезмәтләр күрсәтү буенча күпфункцияле үзәге» дәүләт бюджет учреждениесенә 

килешү нигезендә түбәндәгеләрне оештыру өчен субсидия бирә: 

күпфункцияле үзәкләр хезмәткәрләрен күпфункцияле үзәкләрдә «бер тәрәзә» 

принцибы буенча дәүләт хезмәтләре һәм муниципаль хезмәтләр күрсәткәндә гариза 

бирүчеләр белән үзара хезмәттәшлек итүгә өйрәтү; 

күпфункцияле үзәкләр эшчәнлегенә «Минем документларым» дигән яңа 

фирма стиле кертү; 

Россия Федерациясе Хөкүмәтенең 2014 ел, 17 гыйнвар, 36 нчы карары белән 

расланган 2014 – 2015 елларда дәүләт хезмәтләре һәм муниципаль хезмәтләр 

күрсәтү буенча күпфункцияле үзәкләр челтәрен төзү эшләрен тәмамлау өчен 

федераль бюджеттан Россия Федерациясе субъектлары бюджетына башка 

бюджетара трансфертларны бүлү һәм бирү кагыйдәләренең 4 нче пункты нигезендә, 

күпфункцияле үзәкләр төзү буенча эшләрне тәмамлауга бәйле башка чаралар.». 

 

 

 

Татарстан Республикасы 

Премьер-министры                                                                                  И.Ш.Халиков  

